
সমস্ত বীরের জাতি দলি পদতলে,

শত শত খণ্ডরাজ্য ভারতবর্ষের,

ভাঙ্গিয়া গড়িল পুনঃ এক মহারাজ্যে,

করি এক ছত্রাধীন; চির বিধূমিত

অন্তর-বিদ্রোহ এই ভারতবর্ষের,

নির্ব্বাণ করিল যা’রা একটি ফুৎকারে;

আব্রহ্ম ভারতবর্ষ মুষ্টির ভিতর

রাখিয়া সতত যা’রা করিছে শাসন,

শান্তিতে করিছে পূর্ণ এই মহাদেশ,

বিজ্ঞান,বাণিজ্য,শিল্প,করিছে প্রসার,

খুলিয়া দিতেছে জ্ঞান চক্ষু সকলের;

অনন্ত জ্ঞানের, যা’র কণামাত্র জ্ঞান

শিখিয়া তোমরা সবে কর স্পর্দ্ধা এত,

স্বাধীনতা মহাধন দয়ায় যাহার

শিক্ষালাভ করিয়াছ সকলে এখন;

একটী নিশ্বাসে যা’রা করিতে সক্ষম

ভারতে প্রলয়, আর জনপ্রাণী হীন;

মানিলাম সেই মহা প্রবল ইংরাজ,

তোমার বোমার ভয়ে, ভ্রকুটী দেখিয়া,

সকলে পলায়ে যা’বে সাগরের পারে।

ভাবিয়াছ আমাদের কি হ’বে তখন?

অন্তর বিদ্রোহে পূর্ণ হইবে ভারত,

